
ПРЕДГОВОР 
 

Учебникот „Елементи и принципи на графичкиот дизајн за 

инженери“ е наменет за студентите кои го слушаат предметот 

Графички дизајн на отсекот за Графичко инженерство при 

Техничкиот факултет - Битола. Бидејќи звањето кое се стекнува на 

овие студии после дипломирањето е „Графички инженер“, 

содржината на учебникот е првенствено насочена кон 

елементите и принципите на графичкиот дизајн од чисто 

технички карактер без посебно да се обработува и разработува 

естетиката на самиот дизајн. Притоа, при објаснување на секој 

елемент и принцип поодделно, одбирани се погодни примери со 

кои тие елементи и принципи се истакнуваат. Четвртото поглавје 

од учебникот ги опфаќа основите на индустрискиот дизајн за кој 

сметаме дека има честа примена од страна на ваквите кадри,  и 

од тие причини му посветивме посебно поглавје. Петтото 

поглавје е посветено на типографското писмо како едно од 

најзначајните средства за пренесување на пораките на еден 

графички дизајн. Последното поглавје е посветено на 

фотографската технологија, со осврт и на дигиталната 

фотографија, бидејќи фотографиите многу често се користат како 

подлоги за дизајн, па познавањето на функциите на дигиталниот 

фотоапарат битно влијаат врз квалитетот на фотографијата.  

Авторите им се заблагодаруваат на рецензентите, Ред. проф. 

д-р Данчо Ордев и Ред. проф. д-р Пеце Митревски, кои со 

нивните сугестии дадоа значаен придонес за конечното 

обликување на учебникот. 

